Almennt:

Hér er vísað sérstaklega í skýrslu utanríkisráðherra frá apríl 2000: Staða Íslands í Evrópusamstarfi.
Lýðræði:

Algeng gagnrýni á Evrópusambandið tengist gjarnan svokölluðum lýðræðishalla. Í grein Gunnar Helga Kristinssonar, prófessors í stjórnmálafræði við Háskóla Íslands: Lýðræði. Drög að greiningu, sem birtist í veftímaritinu Stjórnmál og stjórnsýsla árið 2008 er gerð tilraun til að þróa greiningarramma fyrir lýðræðiskerfi sem byggir á þróun lýðræðishugmynda og kenninga undanfarna áratugi. Ramminn gengur út á að kanna hvaða meginspurningum öll lýðræðiskerfi þurfa að svara í framkvæmd og jafnframt gera grein fyrir því hvernig tekið hefur verið á hliðstæðum álitaefnum í fræðikenningum á sviðinu. Útkoman er greiningarammi sem byggist á fjórum meginvíddum lýðræðishugtaksins: borgararéttindum, yfirvegun, almannahag og meirihlutaræði.
Áhrif Íslands á stefnumótun ESB:
Ísland innleiðir stóran hluta löggjafar Evrópusambandsins í gegnum samninginn um Evrópska efnahagssvæðið án þess að eiga sæti í ákvarðanatökustofnunum sambandsins. Jóhanna Jónsdóttir gerir í grein sinni: Áhrif Íslands á stefnumótun ESB fyrir og eftir inngöngu grein fyrir aðkomu Íslands að ákvarðanatökuferli ESB miðað við núverandi aðstæður og eftir hugsanlega aðild að ESB.

